
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2020 թվականի դեկտեմբերի 30-ի № 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է ՀՀ-ում ԻԱԱՖ-ի կողմից հավաստագրված սինթետիկ ծածկույթով վազքուղի ունեցող աթլետիկայի մարզադաշտ ունենալու անհրաժեշտությունից:
Ընթացիկ իրավիճակը և խնդիրները.
Վերջին տարիներին միջազգային մրցումներին հայ մարզիկների    կողմից ձեռք բերված արդյունքները կտրուկ առաջընթաց են ունեցել և այս կարևոր առաջընթացը կշարունակվի նաև ապագայում: Իրականում, լավագույն կերպով մարզիկների մասնակցության պայմաններից մեկն է հնարավորություն ունենալ արտահայտել իրենց տաղանդը ժամանակակից տեխնիկական կառույցների միջոցով :
Երևանը վերջին Եվրոպական մայրաքաղաքներից մեկն է (և Հայաստանը վերջին Եվրոպական պետությունն է), որը չունի ԻԱԱՖ-ի կողմից հավաստագրված սինթետիկ ծածկույթով վազքուղի ունեցող աթլետիկայի մարզադաշտ: 2010 թվականի սեպտեմբերին աթլետիկայի միջազգային ֆեդերացիայում  քննարկվել է Հայաստանում տվյալ նախագիծը կառուցելու հնարավորությունը և կատարվել է ուսումնասիրություն Հայաստանի տարածքում գտնվող մարզադաշտերում, որից հետո Աթլետիկայի ֆեդերացիաների միջազգային ասոցիացիան (ԻԱԱՖ)  որոշում է կայացրել Հայաստանում իրականացնել ներդրումային ծրագիր, որի բնօրինակ նախագծի արժեքը կազմում էր 380000 ԱՄՆ դոլար: Աթլետիկայի ֆեդերացիաների միջազգային ասոցիացիան (ԻԱԱՖ) և Աթլետիկայի միջազգային հիմնադրամը (ԻԱՖ) դարձան տվյալ նախագծի գործընկերները և ընդհանուր ներդրումը կազմեց 160000ԱՄՆ դոլար (100000 ԻԱԱՖ-ի կողմից և 60000 ԻԱՖ-ի կողմից), սակայն եղած գումարը բավարար չեղավ  աշխատանքները իրականացնելու համար,  Հայաստանի աթլետիկայի ֆեդերացիայի  և Հայաստանի Հանրապետության կառավարության միջև պայմանավորվածության համաձայն մնացած  220000ԱՄՆ դոլարի ներդրումը իրականացնելու էր Հայաստանի Հնարապետության կառավարությունը: 
Ներդրումային ծրագիրը պետք է իրականացվեր 2011 թնականից և այդ կապակցությամբ 2011 թվականին մշակվել էր նախագիծ, որը պետք է ավարտվեր 2013 թվականին: Սակայն նախագիծը այդպես էլ չիրականացվեց:
2015 թվականին Հայաստանի Կառավարությունը ստորագրեց Փոխըմբռնման հուշագիր (ՓՀ), որից պարզ դարձավ, որ Հայաստանի պարտավորվածությունը կազմում է 220000 ԱՄՆ դոլար (պետք է վճարվեր 2015 թվականին: Տվյալ Փոխըմբռնման հուշագրում Աթլետիկայի ֆեդերացիաների միջազգային ասոցիացիան և աթլետիկայի միջազգային հիմնադրամը համաձայնվել են ներդրում կատարել 160000ԱՄՆ դոլարի չափով տվյալ նախագծի համար: Իտալական «Մոնդո» ընկերությունը ընտրվել էր միակ ներկայացուցիչը աշխատանքները իրականացնելու համար: 
2018 թվականին Աթլետիկայի ֆեդերացիաների միջազգային ասոցիացիայի (ԻԱԱՖ) և Հայաստանի աթլետիկայի ֆեդերացիայի միջև պայմանավորվածություն ձեռքբերվեց ներդրումային ծրագիրը իրականացնել Արտաշատ քաղաքի մարզադաշտում՝ («Արտաշատ քաղաքի մանկապատանեկան համալիր մարզադպրոց» ՀՈԱԿ-ի) աթլետիկական վազքուղիները սինթետիկ ծածկույթով վերանորոգելու նախագիծ ավելի քիչ արժեքով:
Բանակցությունների արդյունքում որոշվեց, որ Արտաշատի համայնքապետարանը պետք է կազմակերպի և իրականացնի հին վազքուղու քանդման, նոր վազքուղու և աթլետիկական հատվածների հիմքի բետոնային լիցքի աշխատանքները, իսկ վազքուղիների և աթլետիկական հատվածների սինթետիկ ծածկույթով կառուցման աշխատանքները կիրականացնի Հայաստանի աթլետիկայի ֆեդերացիան, որի համար հատկացվել է 160000 ԱՄՆ դոլար: 
	«Արտաշատ քաղաքի մանկապատանեկան համալիր մարզադպրոց» ՀՈԱԿ-ի աթլետիկական հին վազքուղիների ծածկույթը նորով փոխարինելու նպատակով կատարվել է նախագծման աշխատանքներ և կազմվել է աշխատանքների նախահաշիվ-ծավալաթերթ, որի ֆինանսական աջակցությունը պետք է իրականացվեր 2020 թվականին՝ ՀՀ կրթության, գիտության, մշակույթի և սպորտի նախարարություն կողմից:
	Սակայն 2020 թվականին ամբողջ աշխարհում տարածված համավարակով (Covid-19) պայմանավորված հետաձգվեցին բոլոր շինաշխատանքները:
2021 թվականի սկզբից ՀՀ կրթության, գիտության, մշակույթի և սպորտի նախարարությունը ձեռնամուխ է եղել կառուցողական աշխատանքների իրականացմանը, գտնվել են բարերարներ, որոնք տրամադրել են պատկառելի գումար նախագծի իրականացման համար, սակայն ՀՀ պետական բյուջեից անհրաժեշտ է ևս լրացուցիչ 71,860.4 հազար դրամ:
Նախագծի իրականացման համար տրամադրվեն են հետևյալ գումարները՝ 
Աթլետիկայի ֆեդերացիաների միջազգային ասոցիացիա 160000 ԱՄՆ դոլար, բարերարներ 10000ԱՄՆ դոլար և 5000000դրամ:
Օբյեկտի շինարարական նախագծային արժեքը կազմել է 310,234.3 հազար դրամ, որից վազքուղիների նորոգման աշխատանքների նախահաշիվը՝ 243,100.8 հազար դրամ (կցվում է): Վազքուղիները և աթլետիկական հատվածները սինթետիկ ծածկույթով վերանորոգելու համար ՀՀ պետական բյուջեից անհրաժեշտ է  71,860.4 հազար դրամ:
Կից ծավալաթերթում նշված են այն տողերը որոնց ֆինանսավորումը պետք է իրականացվի ՀՀ պետական բյուջեից: (Կցվում է):
Կարգավորման նպատակը և բնույթը.
Առկա խնդրին լուծում տալու նպատակով նախարարությունն առաջարկում է 2021 թվականի պետական բյուջեում վերաբաշխում և լրացում, ինչպես նաև ՀՀ կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու արդյունքում Հայաստանի Հանրապետության Արարատի մարզպետարանին  տրամադրել 71,860.4 հազ. դրամ։
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները:
Իրավական ակտի կիրարկման դեպքում ակնկալվող արդյունքը.
Հայաստանի Հանրապետությունում ԻԱԱՖ-ի կողմից հավաստագրված սինթետիկ ծածկույթով վազքուղի ունեցող աթլետիկայի մարզադաշտի կառուցում:
Տեղեկատվություն.
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2020 թվականի դեկտեմբերի 30-ի № 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանում:
Նախագծով առաջարկվում է ՀՀ ԿԳՄՍ նախարարության մի շարք ծրագրերում կատարել վերաբաշխում և գումարը, որպես կապիտալ սուբվենցիա համայնքներին՝ տրամադրել ՀՀ Արարատի Մարզպետարանին:
Նվազեցվող միջոցառումներն են՝ 
1041. Ծրագրի «12003. Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառումից 4,907.7 հազար դրամ,
1063 ծրագրի «11002. Լավագույն մարզական ընտանիք» մրցույթի կազմակերպում և անցկացում» միջոցառում 35,721.7 հազար դրամ,
«11004. «Հաշմանդամություն ունեցող լավագույն մարզիկ» մրցույթի անցկացում» միջոցառումից՝ 11,881.0 հազար դրամ,
«11017. Հանրապետական ուսանողական մարզական խաղերի անցկացում» միջոցառում՝ 19,350.0 հազար դրամ:
[bookmark: _GoBack]Միաժամանակ հայտնում եմ, որ 2021 թվականի պետական բյուջեի վերոնշյալ միջոցառումներից առաջարկվող նվազեցումների արդյունքում տարվա ընթացքում ֆինանսական միջոցների վերականգնման անհրաժեշտություն չի առաջանա:
Արդյունքում ձևավորվում է նոր՝ «12022. Աջակցություն համայնքներին մարզական հաստատությունների ենթակառուցվածքների պայմանների բարելավման համար» միջոցառումը, որին կհատկացվի 71,860.4 հազ. դրամ գումար:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:

